
Purushottama Kavacham

புருஷோத்தமகவசம்

ரு’ஷய ஊசு: ।
அத² நாம்நாம் ஸஹஸ்ராக்²யம் வத³ஸ்தோத்ரம் மஹாமுநே ।
யஸ்யாப்⁴யஸநத:ஸத்³ய: ப்ரீயதே புருஷோத்தம:॥ 1॥
ஶ்ரீஶாண்டி³ல்ய உவாச -

புரா க்ரு’தயுகே³ தே³வ:ஸவிதா ஸுஷுவே ஸுதாம் ।
யமுநேதி ச விக்²யாதாம் தே³வதாம் சே ஶுசிஷ்மதீம் ॥ 2॥
பப்ரச்ச² பிதரம் ஸா ச க: பரோ வாபரோ யத: ।
கத²ம் ப்ராப்யோ ப⁴வேதே³ஷ தத: ப்ராஹ பிதா ஸுதாம் ॥ 3॥
தபஸா ப்³ரஹ்மணா பூர்வம் ஜக³த்ஸ்ரு’ஷ்டமிதி ஶ்ருதம் ।
தபஸா ப⁴வதீ தே³வம் ஸ்வீயம் விஜ்ஞாதுமர்ஹதி ॥ 4॥
ஸா கலிந்த³கி³ரிம் ப்ராப்ய தபஶ்சக்ரே ஸுதா³ருணம் ।
த்⁴யாயந்தீ ரமணம் தே³வம் ப்³ராஹ்மகல்பமநீநயத் ॥ 5॥
தத: ப்ரஸந்நோ ப⁴க³வாந் ஶ்ரீக்ரு’ஷ்ணோ ப⁴க்தவத்ஸல: ।
ப்ராது³ர்பூ⁴ய கி³ரௌ தத்ர வேணுநாத³ம் சகார ஸ:॥ 6॥
தஸ்ய நாத³ஸ்ய ஹர்ஷேண த்³ரவீபூ⁴தா ததோ ஹி ஸா ।
தி³வ்யரூபா ததோ ஜாதா ஜக³தாம் பாவநீ பரா ॥ 7॥
தஸ்யை ப்ரஸந்நோ ப⁴க³வாந் நவகஞ்ஜமயீம் ஸ்ரஜம் ।
ஸாரூப்யம் ச த³தௌ³ ப்ராஹ ப்ரியா ப⁴வ ஸுப⁴க்தித:॥ 8॥
இத³ம் நாம்நாம்ஸஹஸ்ரம் மே பட² யேந விபு³த்⁴யஸே ।
மம லோகே ஸரித்³ரூபே தி³வ்யரூபே ப்ரவிஶ்யதாம் ॥ 9॥
அஸ்மிம்ஶ்ச தே த்³ரவே காந்தே மஜ்ஜதாம் பு⁴க்திமுக்தய: ।
ப⁴விஷ்யந்தி வஶீபூ⁴தா ப⁴க்திர்மே ந ச த்வாம் விநா ॥ 10॥
த³த்வா ஸஹஸ்ரநாமாக்²யம் ஸ்தோத்ரம் ஸக்²யை ஹரிர்யயோ ।

விவஸ்வந்தமநுஜ்ஞாப்ய ஸா க³தா ஹரிணா ஸஹ ॥ 11॥
இத³ம் ஸ்தோத்ரம் மயா லப்³த⁴ம் ஸ்வயம் துஷ்டாத்³விவஸ்வத: ।
புண்யம் ஸ்வஸ்த்யயநம் ப⁴வ்யமாயுஷ்யம் ஹரிப⁴க்தித³ம் ॥ 12॥
பாடா²த³ஸ்ய ப்ரஜாயந்தே புண்யா: காமா மநோக³தா: ।
புத்ராஶ்சாபி ப்ரஸூயந்தே விநீதாஶ்சிரஜீவிந:॥ 13॥
பா⁴க்³யவந்த:ஸுக்ரு’திந: பித்ரு’ப⁴க்தா ஹரே: ப்ரியா: ।
காந்தா ப⁴வந்தி ஸத்காந்தா தா³ந்தாஶ்சாபி பதிவ்ரதா:॥ 14॥
சதுர்த்³த³ஶ மஹாரத்நபோ⁴க்தா ப⁴வதி பாட²க்ரு’த் ।
மஹாரோகை³ர்விமுச்யேத தா³ருணைர்ப³ந்த⁴நைரபி ॥ 15॥
ஶத்ருபி⁴ஶ்ச விஷை: ஶஸ்த்ரை: க்ரு’த்யாபி⁴ஶ்ச க்³ரஹைரபி ।
பூ⁴தை: ப்ரேதைஶ்ச ரக்ஷோபி⁴ர்வஹ்நிவாயுமஹாப⁴யை:॥ 16॥
முச்யதே வாரிதௌ⁴ மஜ்ஜந் த்ராயதே சாபராந்நபி ।
ஸ்வசக்ரே பரசக்ரே ச ஸேநாக்ஷோபே⁴ ப்ரஜாக்ஷயே ॥ 17॥
மஹாமாரீப⁴யே சாந்யப⁴யே வாதாஶநே ப⁴யே ।
க³தம் ராஜ்யம் க³தாம் லக்ஷ்மீம் ருத்³தா⁴ம் வா தா³ருணைர்ஜநை:॥ 18॥
ஸாம்ராஜ்யலக்ஷ்மீமாப்நோதி கிமந்யத் கத²யாமி போ:⁴ ।
தா³ரித்³ர்யாந்முச்யதே ஸோऽத²குபே³ர இவ ஜாயதே ॥ 19॥
வித்³யயாऽஸௌ கி³ரீஶ:ஸ்யாத் ஸுரேஷு த்ரித³ஶேஶ்வர: ।
வதா³ந்யதாம் விதி: ⁴ ஸாக்ஷால்லாவண்யாந்மத³நோபம:॥ 20॥
மஹாதே³வாந் வஶே குர்யாத்³ பூ⁴தாந்யபி வஶே நயேத் ।
விபர்யயம் ச ஜக³தாம் குர்யாத்³ப³ந்த⁴ம் தி³வௌகஸாம் ॥ 21॥
லோகாநாம் ரஞ்ஜநம் குர்யாந்நாரீணாமபி மந்மத²ம் ।
பூஜ்யதே ஜக³தீமத்⁴யே லோகாநுக்³ரஹக்ரு’த்³ப⁴வேத் ॥ 22॥
தஸ்ய வாக் ஜாயதே வேத்தா பூ⁴தப⁴வ்யப⁴வஜ்ஜுஷாம் ।
யத்³யதி³ச்ச²தி தத்ஸர்வம் கரஸ்த²ம் சைவ பஶ்யதி ॥ 23॥
ஹரிப⁴க்தஸ்து ப⁴க³வல்லீலாம் பஶ்யதி ஸர்வஶ: ।
நிஜதோ³ஷாந் பரகு³ணாந் ஹரிதா³ஸே மஹாத்மநாம் ॥ 24॥

தை³ந்யப்ரீதிம் ஸமாப்நோதி கு³ருப⁴க்திம் ச விந்த³தி ।
தத: க்ரு’தார்த² ஏவ ஸ்யாந்நிஷேவ்ய:ஸ்யாந்மஹாத்மநாம் ॥ 25॥
ஹஸ்தௌ பாதௌ³ ச ப்ரக்ஷால்ய ஶுசி: ஶுத்³தா⁴த்மவாஸந: ।
ஜிதேந்த்³ரியோ வாக்³யதஶ்ச பூர்வாஸ்ய:ஸ்வாஸநே ஸ்தி²த:॥ 26॥
ஆசம்ய ப்ராணாநாயம்ய க்ரு’தரக்ஷ்ய: படே²த்தத: ।
த்⁴யாயந் ப⁴க³வதோ ரூபம் வாஞ்சி²தார்த²ப²லப்ரத³ம் ॥ 27॥
ஹ்ரு’த³யம் கோ³பிகாநாதோ² பா⁴லம் மே ஜக³தீ³ஶ்வர: ।
ஶ்ரீக்ரு’ஷ்ணோ மே ஶிகா²ம் பாது கவசம் பாது கோ³பதி:॥ 28॥
நேத்ரே பாது த³த⁴த்³வேத்ரமஸ்த்ரம் வேணுத⁴ரோ ஹரி: ।
மூர்த்³தா⁴தி³கண்ட²பர்யந்தம் ஶ்ரீக்ரு’ஷ்ண:ஸர்வதா³ऽவது ॥ 29॥
கண்டா²தி³மத்⁴யபர்யந்தம் ஶ்ரீகோ³விந்தோ³ऽபி ரக்ஷது ।
ஶ்ரீகோ³பீஜநகாந்தஸ்து பாயாந்மத்⁴யாதி³பாத³த:॥ 30॥
ஶ்ரீமந்முகுந்த³சரணௌ ஶரணம் மேऽஸ்து ஸர்வத: ।
ஶ்ரீக்ரு’ஷ்ண: ஶரணம் மேऽஸ்து பா³ல்யே பா³லஸ்வரூபத்⁴ரு’க் ॥ 31॥
கோ³விந்த³ஶ்ஶரணம் மேऽஸ்து தாருண்யே தருணீப்ரிய: ।
கேஶவ: ஶரணம் மேऽஸ்து வார்த்³த⁴க்யே வ்ரு’த்³த⁴வந்தி³த:॥ 32॥
ஆபந்நம் கோ³குலாதீ⁴ஶ: ப்ரபந்நம் கி³ரிதா⁴ரண: ।
விபந்நம் நந்த³நந்தோ³ மாம் ஸதா³ வ்ரஜபுரந்த³ர:॥ 33॥
தி³நே காலிந்தி³நீகாந்த: ராத்ரௌ ஶ்ரீராதி⁴கேஶ்வர: ।
ஸந்த்⁴யாஸு ஸந்தி⁴வேலாஸு ஶ்ரீமச்சந்த்³ராவலீப்ரிய:॥ 34॥
அக்³ரதோ மே ஜக³ந்நாத:² ப்ரு’ஷ்ட²தோ ப³த³ரீபதி: ।
பார்ஶ்வதோ த்³வாரகாநாதோ² ரங்க³நாத²ஸ்ததா²ஹரி:॥ 35॥
இதி ஶ்ரீஶாண்டி³ல்யஸம்ஹிதாயாம் பஞ்சமே ப⁴க்திக²ண்டே³ ஏகோநவிம்ஶோऽத்⁴யாயே

புருஷோத்தமகவசம் ஸம்பூர்ணம் ।

The kavacham to be recited before the gopAladivyasahasranAmastotram.

